
ТАНИЛЦУУЛГА 

 

Хүүхэд хамгааллын үйлчилгээ үзүүлэх хуулийн этгээдийг магадлан 

итгэмжлэхтэй холбогдсон харилцааг Хүүхдийн эрхийн тухай хуулийн 13 дугаар 

зүйлийн 13.1.7 дугаар заалт, Хүүхэд хамгааллын тухай хуулийн 10 дугаар зүйлийн 

10.4 дэх хэсэг, Хууль зүй, дотоод хэргийн сайд, Хөдөлмөр, нийгмийн хамгааллын 

сайд, Эрүүл мэндийн сайдын хамтарсан 2017 оны А/84, А/54, А/130 дугаар тушаалын 

хавсралтын 1.6 дахь заалтын дагуу Хөдөлмөр, нийгмийн хамгааллын сайдын 2021 

оны 12 дугаар сарын 24-ний өдрийн А/210 дугаар тушаалын хавсралтаар баталсан 

”Хүүхэд хамгааллын үйлчилгээ үзүүлэх хуулийн этгээдийг магадлан итгэмжлэх 

журам”-аар зохицуулагдаж байна. 

Монгол Улсын Их Хурлын 2024 оны 01 дүгээр сарын 17-ны өдрийн нэгдсэн 

чуулганаар Хүүхэд хамгааллын тухай хуулийн шинэчилсэн найруулгыг баталж, мөн 

оны 09 дүгээр сарын 01-ний өдрөөс хэрэгжиж эхэлсэн тул Хүүхэд хамгааллын тухай 

хуулийн 33 дугаар зүйлийн 33.1.3 дахь заалтад заасны дагуу “хуулийн этгээдэд 

тавигдах шаардлага, магадлан итгэмжлэх журам”-ыг шинэчлэн батлах шаардлага 

үүссэн.  

Тус журмыг Үндсэн хууль, бусад хуульд нийцүүлэн, тусгайлан эрх олгосон 

хуулийн агуулга, зорилго, хүрээнээс хэтрээгүй байх, хуулиар тогтоогоогүй шинэ хориг, 

нэмэлт зөвшөөрөл, төлбөр, хариуцлага зэргийг журмаар шинээр бий болгохгүй байх, 

“Чөлөөлье” үндэсний санаачилгын хүрээнд Монгол Улсын Засгийн газраас 2026 онд 

дэвшүүлсэн, төрийн оролцоо, хяналт шалгалтыг хумих замаар иргэд болон хувийн 

хэвшилд эдийн засгийн эрх чөлөө, боломжийг олгох, хүнд суртлыг бууруулах 

зорилготой цогц бодлоготой зөрчилдөхгүй байх хууль, эрх зүйн шаардлагад 

нийцүүлэн бүтэц, шалгуур, шийдвэрийн үе шатыг шинэчилж байна. 

1.Хөдөлмөр, нийгмийн хамгааллын сайдын 2021 оны 12 дугаар сарын 24-ний 

өдрийн А/210 дугаар тушаалын хавсралтаар баталсан ”Хүүхэд хамгааллын үйлчилгээ 

үзүүлэх хуулийн этгээдийг магадлан итгэмжлэх журам” нь 7 бүлэгтэй бол шинэчлэн 

танилцуулж буй журмын төсөл 6 бүлэгтэй бөгөөд байгууллагад тавих шаардлагыг 

тусдаа бүлгээр шинээр системчилсэн. 

2.Орон тооны бус “зөвлөл”-ийг 9 хүний бүрэлдэхүүнтэй “ажлын хэсэг” болгон 

өөрчилж, ажлын хэсгийн үнэлгээ, дүгнэлтийг үндэслэн эрх бүхий байгууллагын дарга 

эцсийн шийдвэр гаргах болгон өөрчилсөн. 

3.Одоогийн 80 онооны байгууллагын үндсэн үнэлгээ + 20 онооны үйлчилгээний 

нэмэлт үнэлгээний тогтолцоог 48 онооны байгууллагын чадавх + 52 онооны 

үйлчилгээний үнэлгээ болгон шинэчилсэн. 

4.Шуурхай тусламжийн үйлчилгээнд 48 онооны 80-аас дээш хувь болон MNS 

6040:2019 (түүнтэй адилтгах стандарт) зэрэг заавал хангах шаардлагыг бүрэн 

хангасан байх тусгай босго тогтоосон. 



 

5.Сунгалтыг 2 жилээр нэг удаа хийх, дараа нь шинээр хүсэлт гаргах, дуусгавар 

болгох болон хүчингүй болгох нөхцөлийг ялгаж, хүчингүй болгохын өмнө сонсох 

ажиллагаа явуулах зохицуулалт нэмсэн. 

6.Нээлттэй мэдээлэл, хувийн мэдээлэл хамгаалалт, архив, захиргааны гомдол, 

хяналт-үнэлгээний зохицуулалтыг илүү нарийвчилсан. 

2. УДИРДЛАГАД ТАНИЛЦУУЛАХ ТОВЧ ХУРААНГУЙ 

Өөрчлөлтийн 

чиглэл 
Шинэ төслийн гол өөрчлөлт Практик ач холбогдол 

Эрх зүйн суурь Хүүхэд хамгааллын тухай хуулийн 33.1.3, 
34.1.7-д нийцүүлсэн. 

Эрх хэмжээ, чиг үүргийг шинэ хуультай 
нийцүүлж байна. 

Байгууллагад 
тавих босго 

Одоогийн журамд материал, үнэлгээний 
шалгуураар дамжуулан шаардлага 
тавьдаг. 

2 жил тогтвортой ажилласан; сургалтын 
сертификаттай, холбогдох ур чадвартай 3-
аас доошгүй ажилтан, хөтөлбөр, 
төлөвлөгөө, сургалтын модуль, 
зориулалтын байртай байх зэрэг шууд 
шаардлага нэмсэн. 

Шийдвэрийн 
бүтэц 

Одоогийн журамд орон тооны бус зөвлөл 
дүгнэлт гаргаж, дарга гэрчилгээ олгоно. 

9 хүний бүрэлдэхүүнтэй ажлын хэсэг үнэлж 
дүгнэлт гарган, эрх бүхий байгууллагын 
дарга шийдвэр гаргана. 

Үнэлгээ Одоогийн журам нь 80 онооны үндсэн + 
20 онооны нэмэлт = 100; 80%-ийн 
босготой. 

48 онооны байгууллагын чадавх + 52 
онооны үйлчилгээ = 100;  

80 онооны босго; 

Шуурхай тусламжид тусгай аргачлал. 

Хугацаа Одоогийн журам нь жил бүрийн 11 дүгээр 
сард; хүсэлтээс хойш 20 хоногт 
шийдвэрлэх зохицуулалттай. 

Магадлан итгэмжлэх үйл ажиллагааг жил 
бүрийн 10 дугаар сард зохион байгуулна. 
Хүсэлт авах хугацааг 30-аас доошгүй 
хоногийн өмнө зарлана. Орон нутгийн 
байгууллага баримт бичгийн бүрдлийг 
ажлын 5 өдөрт хянаж, үнэлгээ, дүгнэлтийг 
ажлын 10 өдрийн дотор эрх бүхий 
байгууллагад хүргүүлнэ.  

Ажлын хэсэг материалыг хүлээн авснаас 
хойш 20 хоногийн дотор хянаж, үнэлэн 
дүгнэлт гаргаж, уг дүгнэлтийг үндэслэн эрх 
бүхий байгууллагын дарга шийдвэр гаргана. 

Сунгалт Одоогийн журам нь хугацаа дуусахаас 20 
хоногийн өмнө; 1-2 жилээр сунгана. 

30-аас доошгүй хоногийн өмнө, 2 жилээр нэг 
удаа сунгаад дараа нь шинээр магадлан 
итгэмжлүүлнэ. 

Хүчингүй/дуусгав
ар 

Одоогийн журам нь хүчингүй болгох 
ерөнхий 3 үндэслэлтэй. 

Дуусгавар болох 3 нөхцөл + хугацаанаас 
өмнө хүчингүй болгох 3 үндэслэл,  

сонсох ажиллагаа нэмсэн. 

Хяналт, мэдээлэл Одоогийн журам нь жилд нэг удаагийн 
хяналт-шинжилгээ, орон нутгийн хяналт, 
хэрэглэгчийн санал асуулгатай. 

Жилд нэг удаа чанар, хүртээмж, 
шаардлагын хэрэгжилтийг үнэлэх,  

төлөвлөгөөт бус хяналт; хувийн мэдээлэл 
хамгаалалт,  

нээлттэй бүртгэл, архив, гомдлыг 
нарийвчилсан. 



 

3. ДЭЛГЭРЭНГҮЙ ХАРЬЦУУЛАЛТ 

Асуудал / 

зохицуулалт 

Одоогийн хүчин төгөлдөр журам 

(2021, А/210) 
2026 оны шинэчилсэн төсөл Гол ялгаа, ач холбогдол 

1. Эрх зүйн үндэслэл Засгийн газрын тухай хуулийн 24.2; 
өмнөх Хүүхэд хамгааллын тухай 
(2016 оны) хуулийн 10.4; Хүүхдийн 
эрхийн тухай хуулийн 13.1.7; 2017 
оны А/84, А/54, А/130 хамтарсан 
тушаал. 

Засгийн газрын тухай хуулийн 24.2; 
Хүүхдийн эрхийн тухай хуулийн 13.1.7; 
Хүүхэд хамгааллын тухай хуулийн 33.1.3. 

Шинэ хуулийн эрх олгосон 
заалттай шууд уялдуулсан; хуучин 
10.4 болон хамтарсан тушаалыг 
тушаалын үндэслэлээс хассан. 

2.Зорилго, магадлан 
итгэмжлэлийн ойлголт 

Нөөц, чадавхийг төрөөс хүлээн 
зөвшөөрч үйлчилгээ үзүүлэх 
үндэслэл гэж тодорхойлсон. 

Чадавх, хүний нөөц, үйлчилгээний чанар, 
хүртээмж, стандарт, шаардлага хангасныг 
үнэлж албан ёсоор баталгаажуулах үйл 
ажиллагаа гэж өргөжүүлсэн. 

Үнэлгээний агуулгыг зөвхөн 
нөөцөөс чанар, хүртээмж, 
стандартын нийцэл рүү 
өргөжүүлсэн. 

3.Үндсэн зарчим Нээлттэй, ил тод, бусдын нөлөөнд 
үл автах, шударга. 

Хууль дээдлэх, хүүхдийн дээд ашиг 
сонирхол, тэгш хандах, нээлттэй, ил тод, 
шударга, ашиг сонирхлын зөрчлөөс ангид. 

Хүүхдийн дээд ашиг сонирхол, 
тэгш байдал, ашиг сонирхлын 
зөрчлийн зарчим шинээр 
нэмэгдсэн. 

4.Магадлан итгэмжлэх 
бүтэц 

Төрийн захиргааны байгууллагын 
дэргэдэх 9 хүний орон тооны бус 
зөвлөл дүгнэлт гаргаж, 
байгууллагын дарга магадлан 
итгэмжлэл олгоно. 

Эрх бүхий байгууллага 9 хүний ажлын хэсэг 
байгуулна;  

ажлын хэсэг үнэлж дүгнэлт гаргана;  

эрх бүхий байгууллагын дарга шийдвэр 
гаргана. 

“Зөвлөл” → “ажлын хэсэг” болж 
өөрчлөгдсөн; (ХЗДХЯ-аас ирсэн 
дүгнэлтийн дагуу) 

үнэлгээ, дүгнэлт болон 
захиргааны эцсийн шийдвэрийн 
ялгааг илүү тодорхой болгосон. 

5.Бүрэлдэхүүн Төв байгууллага, холбогдох төрийн 
байгууллага, иргэний нийгмийн 
байгууллага, мэргэжлийн 
холбоодын төлөөлөл. 

Төв байгууллага, холбогдох төрийн 
байгууллага, хүүхэд хамгааллын 
төрийн/төрийн бус байгууллага, 5 жилийн 
туршлагатай судлаач, мэргэжилтэн. 

Туршлагын босго нэмсэн; 
мэргэжлийн холбооны нэршлийг 
илүү өргөн оролцогчдоор сольсон. 

6.Ашиг сонирхлын 
зөрчил 

Тусгай нарийвчилсан зохицуулалт 
байхгүй. 

Хүсэлт гаргагчтай үүсгэн байгуулагч, 
хувьцаа эзэмшигч, ажилтан, зөвлөх зэрэг 
хамааралтай гишүүн үнэлгээнд оролцохгүй, 
урьдчилан мэдэгдэнэ. 

Шударга, хараат бус үнэлгээний 
баталгаа тусгай заалт болсон. 



 

Асуудал / 

зохицуулалт 

Одоогийн хүчин төгөлдөр журам 

(2021, А/210) 
2026 оны шинэчилсэн төсөл Гол ялгаа, ач холбогдол 

7.Жилийн зохион 
байгуулалт 

Шалгаруулалтыг жил бүрийн 11 
дүгээр сард зохион байгуулна; 
зөвлөл жилд нэг ээлжит хуралтай. 

Магадлан итгэмжлэх ажиллагааг жил 
бүрийн 10 дугаар сард багтаан зохион 
байгуулна;  

Магадлан итгэмжлэлийн хүсэлт авах 
хугацааг 30-аас доошгүй хоногийн өмнө 
нийтэд зарлана. 

Хугацааг нэг сараар урагшлуулж, 
урьдчилан мэдээлэх доод 
хугацааг тогтоосон. 

8.Үйлчилгээний 
ангилал 

Шуурхай тусламж, 
хамгаалах/нөхөн сэргээх, 
урьдчилан сэргийлэх “түвшин”; түр 
хамгаалах байр, төвлөрсөн 
халамж/асрамжид тусгай нэмэлт 
хавсралт. 

Хүүхэд хамгааллын тухай хуулийн 6 дугаар 
зүйлийн 6.1-д заасан шуурхай тусламж, 
хамгаалах/нөхөн сэргээх, урьдчилан 
сэргийлэх үйлчилгээний нэг буюу хэд хэдэн 
хэлбэрээр олгоно. 

Хүүхэд хамгааллын тухай хуулийн 
үйлчилгээний хэлбэрийн 
нэршилтэй шууд нийцүүлсэн;  

тусдаа нэмэлт хавсралтуудыг нэг 
үнэлгээний хавсралтад нэгтгэсэн. 

9.Ерөнхий шаардлага Хоёр жилийн тайлан, санхүүгийн 
тайлан зэрэг нотлох материал 
шаарддаг боловч “2 жил 
тогтвортой ажилласан” гэдгийг 
тусдаа босго болгон шууд 
тогтоогоогүй. 

Хүүхэд хамгааллын чиглэлээр 2 ба түүнээс 
дээш жил тогтвортой үйл ажиллагаа 
явуулсан, холбогдох хууль, журам, 
стандарт хангасан байх. 

Хоёр жилийн туршлагыг 
материалын шаардлагаас шууд 
эрх зүйн босго болгон тодорхой 
болгосон. 

10.Хүний нөөцийн 
босго 

Үндсэн ажилтны 30 хувь 
мэргэжлийн нийгмийн ажилтан 
эсэх болон мэргэшил, сургалтыг 
оноогоор үнэлдэг. 

Үйлчилгээний төрөлд хүүхдийн эрх, 
хамгааллын сургалтын сертификаттай, 
холбогдох ур чадвар бүхий 3-аас доошгүй 
ажилтан гэсэн шууд шаардлага. 

Хүний нөөцийн шалгуурыг 
хувь/онооны үнэлгээнээс доод 
тоон босго руу шилжүүлсэн. 

11.Урьдчилан 
сэргийлэх 
үйлчилгээний тусгай 
шаардлага 

Нөлөөллийн төлөвлөгөө, 
хүчирхийллээс урьдчилан 
сэргийлэх хөтөлбөр, материал, 
судалгаа зэрэг нь нэмэлт 20 
онооны шалгуур. 

Нотолгоонд суурилсан, батлагдсан 
урьдчилан сэргийлэх хөтөлбөр, 
төлөвлөгөө, сургалтын модультай байх нь 
урьдчилсан шаардлага болсон дараа нь 52 
онооны үнэлгээ. 

Зарим шалгуурыг “оноо авах 
боломж” бус “заавал хангах босго” 
болгож чангаруулсан. 

12.Түр 
хамгаалах/асрамжийн 
байр 

MNS 6040:2019, MNS 5852:2017 
болон орчин, хамгаалалт, нууцлал 
зэргийг тусгай нэмэлт үнэлгээгээр 
үнэлдэг. 

Түр хамгаалан байрлуулах, 
асрамж/халамжийн хувилбарт үйлчилгээ 
үзүүлбэл холбогдох стандарт хангасан 
зориулалтын байртай байх; үнэлгээнд MNS 
6040:2019, MNS 5852:2025 (тэдгээртэй 

адилтгах стандарт) тусгагдсан. 

Стандартын шаардлагыг 
урьдчилсан босго болон 
үнэлгээний хэсэгт давхар 
баталгаажуулах чиглэлд 
өөрчилсөн. 

13.Бүрдүүлэх баримт 
бичиг 

Үндсэндээ 7 төрлийн материал: 
бүтэц/байр/тоног төхөөрөмж; 
үйлчилгээ; хэрэгцээний судалгаа; 
ажилтны материал; 2 жилийн үр 
дүн; өөрийн үнэлгээ; 2 жилийн 
санхүүгийн тайлан. 

9 төрөл: албан хүсэлт; улсын бүртгэлийн 
гэрчилгээ/дүрэм;  

бүтэц/байр/тоног төхөөрөмж; үйлчилгээний 
хэлбэр/хөтөлбөр/хамрах хүрээ; 
хэрэгцээний судалгаа; ажилтны материал; 
2 жилийн тайлан; өөрийн үнэлгээ ба нотлох 
баримт; 2 жилийн санхүүгийн тайлан. 

Хүсэлт болон хуулийн этгээдийн 
эрх зүйн баримтыг тусгайлан 
нэмж, өөрийн үнэлгээний нотлох 
баримтыг илүү тодорхой 
болгосон. 

14.Орон нутгийн 
шатны ажиллагаа 

Аймаг, нийслэл, дүүргийн 
байгууллага бүрдэл хянаж, үнэлгээ 
хийж, шаардлага хангасан 
материалыг төв байгууллагад 
хүргүүлнэ;  

Бүрдлийг 5 ажлын өдөрт хянаж, дутуу 
материалыг нэг удаа нөхүүлэх; тогтоосон 
хугацаанд нөхөөгүй бол буцаах; үнэлгээ, 
дүгнэлтийг 10 ажлын өдөрт эрх бүхий 
байгууллагад хүргүүлэх. 

Процессын хугацаа, дутуу 
материал нөхүүлэх эрхийг 
нарийвчилсан. 

15.Төвийн үнэлгээний 
хугацаа 

Зөвлөл хүсэлтийг хүлээн авснаас 
хойш 20 хоногийн дотор шийдвэр 
гаргана. 

Ажлын хэсэг материал, орон нутгийн 
дүгнэлтийг хүлээн авснаас хойш 20 хоногт 
хянаж үнэлнэ. 

20 хоног нь ажлын хэсгийн 
үнэлгээний хугацаа; даргын 
шийдвэрийн хугацаа тусдаа 
заагаагүй. Өмнөх шатанд 5, 10 
өдөр нэмсэн. 

16.Нэмэлт мэдээлэл, 
газар дээрх үнэлгээ 

Зөвлөл үнэлгээний баг томилж 
газар дээр очих;  

хүсэлт гаргагчаас мэдээлэл, 
судалгаа гаргуулан авах эрхтэй. 

Ажлын хэсэг шаардлагатай бол нэмэлт 
тайлбар, нотлох баримт гаргуулж, газар 
дээр очиж танилцана. 

Тусдаа “үнэлгээний баг” заавал 
томилохоос илүү ажлын хэсгийн 
шууд бүрэн эрх болгосон. 

17.Үндсэн онооны 
бүтэц 

Байгууллагын чадавх 45 + хөрөнгө, 
санхүүгийн чадавх 35 = 80 оноо. 

Байгууллагын чадавх, үйлчилгээний 
чанар/хүртээмжийн ерөнхий хэсэг = 48 
оноо. 

Үндсэн үнэлгээ 80-аас 48 оноо 
болж, үйлчилгээний бодит үр 
дүнгийн оноо 20-оос 52 болсон. 

18.Үйлчилгээний 
онооны бүтэц 

Үйлчилгээний төрөл тус бүрийн 
нэмэлт үнэлгээ 20 оноо; үндсэн 80 
+ нэмэлт 20 = 100. 

Хамгаалах/нөхөн сэргээх болон урьдчилан 
сэргийлэх үйлчилгээ тус бүр 52 оноо;  

48 + 52 = 100. 

Үйлчилгээний чанар, үр дүнгийн 
оноо 2.6 дахин өсгөсөн (20-оос 
52). 

19.Хамааралгүй 
шалгуур 

3 хүртэл шалгуур хамааралгүй гэж 
үзвэл тайлбар хийж, тухайн 
шалгуурын дээд оноог шууд олгож 
нийт оноонд тооцож болно. 

Ийм зохицуулалт байхгүй. Хамааралгүй шалгуурт 
автоматаар бүтэн оноо олгох 
боломжийг арилгасан. 

20.Шуурхай 
тусламжийн үнэлгээ 

Үндсэн 80 оноо + шуурхай 
тусламжийн нэмэлт 20;  

MNS6040:2019 нь 2 онооны нэг 
шалгуур. 

48 онооны чадавхын 80-аас дээш хувийг 
авах + MNS 6040:2019 (түүнтэй адилтгах 

стандарт) болон бусад заавал хангах 
стандартын шаардлагыг бүрэн хангасан 
байх. 

Шуурхай тусламжид стандартыг 
ердийн онооноос “заавал хангах 
нөхцөл” болгосон. 

21.Магадлан 
итгэмжлэлийн хугацаа 

80%-иас дээш үнэлгээ авбал 2 
жил. 

Анх удаа 2 жил. Үндсэн хугацаа хэвээр; шинэ 
төсөл “анх удаа” гэдгийг тусгайлан 
тодорхойлсон. 

22. Сунгалт Хугацаа дуусахаас 20 хоногийн 
өмнө хүсэлт; даргын тушаалаар 1-
2 жилээр сунгана. 

Хугацаа дуусахаас 30-аас доошгүй 
хоногийн өмнө орон нутгийн байгууллагад 
хүсэлт;  

шаардлага, босго хангавал 2 жилээр нэг 
удаа сунгана; дараа нь шинээр хүсэлт 
гаргана. 

Сунгалтын хугацаа, давтамжийг 
нэг мөр болгож, хугацааг 30 хоног 
болгосон. 

23. Дуусгавар болох Хугацаандаа сунгуулах хүсэлт 
гаргаагүй бол хүчингүйд тооцох 
зохицуулалттай;  

Хугацаа дууссан, хуулийн этгээд татан 
буугдсан, байгууллага өөрөө татгалзсан 
бол дуусгавар болно. 

Ердийн эрх зүйн дуусгаврыг 
зөрчилд суурилсан хүчингүй 
болгох зохицуулалтаас ялгаж 
салгасан. 

24.Хүчингүй болгох 
үндэслэл 

Цаашид үйлчилгээ үзүүлэх 
боломжгүй гэсэн зөвлөлийн 
дүгнэлт, хуурамч баримт, 
мэргэжлийн түвшинд үйлчилгээ 
үзүүлээгүй/гэрээ зөрчсөн. 

Хуурамч баримт, худал мэдээлэл; үндсэн 
шаардлага хангахаа больж хугацаатай 
шаардлагыг биелүүлээгүй; хүүхдийн 
эрх/аюулгүй байдалд ноцтой эрсдэл, 
хууль/стандартын ноцтой зөрчил 
тогтоогдсон. 

Үндэслэлийг нотлох ажиллагаа, 
зөрчил арилгах боломж, хүүхдийн 
аюулгүй байдлын эрсдэлтэй 
уялдуулан нарийвчилсан. 

25.Сонсох ажиллагаа Тусгайлан заагаагүй. Хугацаанаас өмнө хүчингүй болгох 
шийдвэрийн өмнө Захиргааны ерөнхий 
хуульд заасан сонсох ажиллагаа явуулна. 

Захиргааны шийдвэрийн 
процедурын баталгаа шинээр 
нэмэгдсэн. 

26.Нээлттэй мэдээлэл, 
архив 

Мэдээллийн нэгдсэн сан 
бүрдүүлэх, олон нийтэд мэдээлэх; 
жил бүр тайлагнах зохицуулалттай. 

Магадлан итгэмжлэгдсэн байгууллагын 
нэр, регистр, үйлчилгээний хэлбэр, 
гэрчилгээний дугаар, хугацааг цахимд 
байршуулж, материалыг архивлана. 

Нийтэд ил болгох мэдээллийн 
төрлийг жагсаалтаар тодорхойлж, 
архивлах үүргийг тусгайлан 
зохицуулсан. 

27.Хяналт, үнэлгээ Төв байгууллага жилд нэг удаа; 
орон нутаг хяналт тавина; 
үйлчлүүлэгчийн санал асуулга 
ашиглаж болно. 

Жилд нэг удаа чанар, хүртээмж, 
шаардлагын хэрэгжилтэд үнэлгээ хийнэ; 
орон нутаг хяналт тавина; төлөвлөгөөт бус 
хяналтын үндэслэл нэмсэн. 

Жилийн давтамж хэвээр; 
хяналтын агуулгыг тодруулж, 
төлөвлөгөөт бус хяналтыг 
тусгасан. 

28.Санхүүжилт, арга 
зүйн дэмжлэг 

Төрийн захиргааны байгууллагын 
үүрэгт үйлчилгээний зардал 
санхүүжүүлэх, сургалт/арга зүйн 
зөвлөгөө өгөх, үр дүнд суурилсан 
санхүүжилт олгохыг багтаасан. 

Санхүүжилт, арга зүйн дэмжлэгийн үүргийг 
хадгалсан. 

Зохицуулалт хасагдаагүй, 4 
дүгээр бүлэгт шилжсэн: 
үйлчилгээний зардлыг 
санхүүжүүлэх, зарцуулалтад 
хяналт тавих, сургалт/арга зүйн 
зөвлөгөө өгөх, үр дүнд суурилсан 
санхүүжилтийг аргачлал, 
үйлчилгээний гэрээг үндэслэн 
олгохоор тусгасан. Тайланг жил 
бүрийн 12 дугаар сарын 01-ний 
өдрийн дотор хүргүүлнэ. 

29.Гомдол Зөвлөл шийдвэртэй холбоотой 
гомдлыг нэг удаа дахин хэлэлцэж 
дүгнэлт гаргана; дараа нь хуульд 
заасан байгууллагад гомдол гаргах 
боломжтой. 

Захиргааны ерөнхий хуульд заасан 
журмаар эрх бүхий байгууллагад гомдол 
гаргах,  

ажлын хэсэг хянан дүгнэлт гаргах, эс 
зөвшөөрвөл холбогдох байгууллагад 
гомдол гаргах. 

Гомдлыг захиргааны ерөнхий 
процедуртай холбосон. 

30.Шилжилтийн 
зохицуулалт 

А/210 хүчин төгөлдөр үйлчилж 
байгаа. 

А/210-ийн дагуу олгосон гэрчилгээ хугацаа 
дуустал хүчинтэй,  

сунгалтыг шинэ журмаар шийдвэрлэнэ, 
А/210 болон 2025 оны А/43-ыг хүчингүй 
болгоно. 

Одоо байгаа эрхийг хадгалж, 
дараагийн сунгалтаас шинэ 
тогтолцоонд шилжих зохицуулалт 
хийсэн. 



 

4. ҮНЭЛГЭЭНИЙ ТОГТОЛЦООНЫ ӨӨРЧЛӨЛТ 

Үнэлгээний философийн үндсэн өөрчлөлт нь байгууллагын баримт бичиг, хөрөнгө-

санхүүгийн чадавхад өндөр ач холбогдол өгдөг тогтолцооноос үйлчилгээний бодит чанар, үр 

дүн, хүртээмжид илүү өндөр ач холбогдол өгдөг тогтолцоо руу шилжиж байгаа явдал юм. 

Үзүүлэлт Одоогийн журам Шинэ төсөл Өөрчлөлтийн утга 

Байгууллагын 
суурь/чадавх 

80 оноо (45 
байгууллагын чадавх + 
35 хөрөнгө, санхүү) 

48 оноо Суурь баримт бичиг, 
хөрөнгө-санхүүгийн оноо 
буурч, үйлчилгээний үнэлгээ 
өссөн. 

Үйлчилгээний 
үнэлгээ 

20 оноо 52 оноо Үйлчилгээний үр дүн, 
аюулгүй байдал, хамтын 
ажиллагаа, арга зүй, 
оролцогчдын үнэлгээнд илүү 
өндөр оноо өгсөн. 

Нийт оноо 100 100 Нийт оноо өөрчлөгдөөгүй. 

Тэнцэх босго 80% ба түүнээс дээш 80 ба түүнээс дээш 
(хамгаалах/нөхөн 
сэргээх, урьдчилан 
сэргийлэх) 

Ерөнхий босго үндсэндээ 
хэвээр. 

Шуурхай 
тусламж 

80+20 загвар; MNS 
6040:2019 нь нэмэлт 
шалгуурын нэг 

48 онооны 80%+ ба 
MNS 6040:2019 (түүнтэй 

адилтгах стандарт), 
бусад заавал хангах 
шаардлагыг бүрэн 
хангах 

Стандартын шаардлагыг 
онооны нэг хэсгээс “заавал 
биелүүлэх босго” болгосон. 

Хамааралгүй 
шалгуур 

3 хүртэл шалгуурт 
автоматаар дээд оноо 
өгөх боломжтой 

Автоматаар оноо өгөх 
зохицуулалтгүй 

Үнэлгээний бодитой, 
харьцуулах боломж 
нэмэгдэх чиглэлтэй. 

5. ХЭРЭГЖИЛТЭД ГАРАХ ГОЛ ӨӨРЧЛӨЛТ 

• Хүсэлт гаргагч байгууллага магадлан итгэмжлэлд орохоос өмнө 2 жилийн тогтвортой 

үйл ажиллагаа, үйлчилгээний төрөлд нийцсэн хүний нөөц, хөтөлбөр/байрны 

шаардлагыг урьдчилан хангах шаардлагатай болно. 

• Орон нутгийн байгууллагын материал хянах, үнэлэх ажил тодорхой хугацаатай болох 

тул процессын төлөвлөлт, хариуцлага илүү хэмжигдэхүйц болно. 

• Үйлчилгээний чанар, хүүхдэд гарсан ахиц өөрчлөлт, аюулгүй байдлын төлөвлөгөө, 

гэр бүлтэй ажилласан байдал, хамтын ажиллагаа, оролцогчдын үнэлгээ зэрэг нотлох 

баримтын ач холбогдол өснө. 

• Түр хамгаалах болон гэр бүлээс тусдаа орчинд үзүүлэх үйлчилгээнд стандартын 

нийцэл нь магадлан итгэмжлэлийн үндсэн нөхцөл болно. 

• Сунгалтыг нэг удаа 2 жилээр хийх тул байгууллага 4 жилийн дараа шинээр магадлан 

итгэмжлүүлэх иж бүрэн үнэлгээнд дахин орох тогтолцоо бүрдэнэ. 



 

• Хүчингүй болгох шийдвэрийн өмнө сонсох ажиллагаа явуулах тул хяналт, зөрчил 

тогтоосон баримт, хугацаатай шаардлага, мэдэгдлийн бүртгэл илүү чухал болно. 

6. ДҮГНЭЛТ 

Шинэчилсэн төсөл нь 2021 оны журмын үндсэн тогтолцоог хадгалсан боловч 

шинэчилсэн Хүүхэд хамгааллын тухай хуультай нийцүүлж, байгууллагад тавих 

урьдчилсан шаардлага, орон нутгийн шатны процесс, үнэлгээний ач холбогдол, 

сунгалт/дуусгавар/хүчингүй болголт, сонсох ажиллагаа, мэдээлэл-хяналтын 

зохицуулалтыг илүү нарийвчилсан шинэчлэл юм. Хамгийн том бодлогын өөрчлөлт нь 

“байгууллагын баримт бичиг, хөрөнгө-санхүүгийн чадавх”-ын 80 онооны төвлөрлөөс 

“байгууллагын чадавх 48 + үйлчилгээний чанар, үр дүн 52” гэсэн үйлчилгээний үр дүнд 

төвлөрсөн үнэлгээ рүү шилжиж байгаа явдал гэж дүгнэж болно. 

Шилжилтийн хувьд А/210 журмын дагуу өмнө олгосон гэрчилгээний хүчинтэй 

хугацааг хадгалж, сунгалтаас эхлэн шинэ журмаар шийдвэрлэхээр тусгасан нь үйл 

ажиллагааны тасалдалгүй шилжилтийг хангах зорилготой. 

